
చ. అన విని యమ్మహీసురకులాగ్రణి యించుకసేపు కొంతచిం

తన మొనరించి యంతట పితామహుమాట దలంచి మంత్రినం

దను గనువిచ్చి చూచి చిఱునవ్వు కెలంకుల చిన్నవెన్నెలల్

చినుకగ నిట్లనున్ ప్రమదసింధునిమగ్నమనోంబుజాతుఁడై. 150



గీ. బంధురక్షక! యిది మంచి ప్రశ్న కలియు

గమున పాపాత్మజనులకు గతులుగలుగు

వెరవు దెలిపెద నన్నిట్లు వేఁడ భూత

కరుణగలవాఁడ వగు టెఱుగంగనయ్యె. 151



క. మును బ్రహ్మ దెలిపె భూతల

మున గాశీక్షేత్రరాజమును శ్రీముష్ణం

బు ననాయాసంబున కలి

జనులకు సత్పుణ్యగతు లొసంగు నటంచున్. 152



క. కావేర్యుత్తరభువిసం

జీవనదికి పడమటను నృశేవధికకృషా

శైవనికి దక్షిణంబగు

తావున శ్రీముష్ణవిష్ణుధామము వెలయున్. 153



సీ. శ్రీవరాహస్వామి చిత్తాపకల్పితా

మోదసాగరము శ్రీముష్ణపురము

ప్రతివారసేవకాగతశతక్రతుశూలి

ముఖసరోత్కరము శ్రీముష్ణపురము

ముక్తివధూటిముముక్షుకోటివిధూత

మోహనాకరము శ్రీముష్ణపురము

నటతపురోమణి ఘటితనూపురరావ

ముఖరితాంబరము శ్రీముష్ణపురము

